
NEWS AND ARTICLES
Majlis Apresiasi: Sebuah Malam Penuh Magika Meraikan
Kecemerlangan Pelajar FPP
Penulis: Norazimah Mejri dan Persatuan D’Bankers

Menutup tirai aktiviti dengan penuh kemilau,
Persatuan D’Bankers dengan kerjasama Persatuan
D’Bes telah menganjurkan Majlis Apresiasi yang
bertempat di Dewan Sri Balau pada 10 Januari 2026.
Membawa tema yang menarik, “Sebuah Malam Penuh
Magika”, majlis ini merupakan antara acara
kemuncak yang dinanti-nantikan oleh warga Fakulti
Pengurusan dan Perniagaan (FPP). Program ini
dihadiri oleh para pensyarah, kakitangan serta pelajar
fakulti bagi meraikan segala usaha dan pencapaian
yang telah diraih sepanjang sesi akademik. 

Majlis ini bertujuan memberikan pengiktirafan kepada
mahasiswa yang cemerlang dalam akademik serta
aktif dalam kepimpinan dan aktiviti persatuan.
Dekorasi dewan yang bertemakan elemen magika
dan elegan turut mewujudkan suasana yang
istimewa, manakala kolaborasi antara D’Bankers dan
D’Bes mencerminkan semangat kerjasama yang
kukuh dalam kalangan pelajar FPP. 

Majlis dimeriahkan dengan pelbagai persembahan
kebudayaan dan seni oleh para pelajar, diikuti sesi
penyampaian anugerah kepada mahasiswa yang
menunjukkan dedikasi dan komitmen yang tinggi.
Selain itu, jamuan makan malam yang disediakan
memberi peluang kepada semua hadirin untuk
beramah mesra dalam suasana yang harmoni. 

Majlis ini bukan sahaja menjadi platform
penghargaan kepada mahasiswa, malah turut
menyuntik semangat untuk terus mencapai
kecemerlangan. Kehadiran para pensyarah
mencerminkan hubungan erat antara warga
akademik dan pelajar di UiTM Kampus Mukah.
Program diakhiri dengan sesi fotografi beramai-
ramai, dan diharapkan penganjuran majlis ini dapat
terus memupuk semangat kecemerlangan dalam
kalangan warga FPP. 

